
Dastur Sharof Rashidov nomidagi Samarqand davlat universiteti 

Agrobiotexnologiyalar va oziq-ovqat xavfsizligi institutining 2024-yil 

30-avgustdagi 1-sonli Kengash yig‘ilishida muhokama qilingan va tasdiqlashga 

tavsiya etilgan. 



KIRISH 

06.01.06 ‒ Sabzavotchilik ixtisosligi qishloq, o‘rmon va baliq xo‘jaligi 

sohasidagi yo‘nalish bo‘lib, u meva va rezavorlar, sabzavotlar, kartoshka va poliz 

mahsulotlarining kelib chiqishi, tarqalish tarixi, xalq xo‘jaligidagi ahamiyati, 

kimyoviy tarkibi, hozirgi holati va rivojlanish istiqboli hamda tashqi muhit 

omillariga bo‘lgan talabi va soha istiqbolini belgilashga, kasbiy ko‘nikma, 

mutassaddilik qobiliyatiga yo‘naltirilgan inson faoliyatining vositalari, usullari, 

metodlari va uslublarining majmuasini qamrab oladi.  

06.01.06 ‒ Sabzavotchilik ixtisosligining vazifasi ‒ tadqiqotchilar bilimlarini 

chuqurlashtirish va bog‘ sharoitida mevalar yetishtirishning ilg‘or va innovasion 

texnologiyalari to‘g‘risida, meva va uzumlarni ahamiyati, tashqi muhit omillariga 

ko‘ra guruhlarga ajratish, ko‘paytirish usullarini o‘rganish, o‘simliklarning o‘sish 

va rivojlanish bosqichlarini bilish mevalarni urug‘lari hamda ko‘chatlari tuzilishi 

talabani ushbu fan bo‘yicha olgan nazariy va amaliy bilimlarini kurs ishi va bitiruv 

ishlarini bajarish bilan real sharoitida qo‘llash bo‘yicha ko‘nikma hosil qilishdan 

iboratdir.  

06.01.06 ‒ Sabzavotchilik ixtisosligi bo‘yicha tayanch doktoranturaga 

kiruvchi talabgorlar uchun 70811901 ‒ Sabzavotchilik va polizchilik, 70812001 ‒ 

Himoyalangan yer sabzavotchiligi, 70811902 ‒ Kartoshkachilik mutaxassisliklari 

o‘quv rejasiga asosan ixtisoslik fanlari bo‘yicha: “Sabzavotchilik”, “Himoyalangan 

yer sabzavotchiligi”, “Polizchilik”, “Sabzavot va poliz ekinlari biologiyasi”, “Kam 

tarqalgan sabzavot ekinlarini yetishtirish texnologiyasi” fanlaridan savollar 

shakllantirilgan. Bu fanlar o‘z negizida qamrab olgan ma’lumotlar quyida batafsil 

keltirilgan.  

Sabzavotchilik fani bo‘yicha: 

Sabzavotchilikning hozirgi holati va istiqboli. Sabzavotchilikni mustaqillik 

yillarida jadal rivojlanish sabablari. Sabzavotlar iste’mol qilinadigan qismi 

kimyoviy tarkibini o‘zgarishiga sabablar va ular tarkibi sifatini yaxshilash usullari. 

Sabzavotlarni botaniq ta’rifi, xayotini davomiyligiga kelib chiqqan makonlari 

ta’siri, oziq-ovqatga ishlatilishi bo‘yicha guruhlash. Mavjud sabzavot ekinlari 

morfologik va botaniq tuzilishlarini urganishdan maqsad. Issiqlik, yorug‘lik, 

namlik, tuproq va havo oziqasi ta’sirida o‘simliklar filogenezidagi o‘zgarishlar. 

O‘sish va rivojlanish bosqichlarini o‘tishi davrida tashqi muhit ta’siri. O‘sish va 

rivojlanish bosqichlarini (fazalarini) bir va ikki yillik sabzavotlarda o‘tishi uchun 

zarur buladigan omillar. Ikki yillik sabzavotlarni hayotini birinchi yili gulpoya 

chiqarishi yoki ikkinchi yili gulpoya chiqarmaslik sabablari. Rivojlanishi davrida 

har ikki tur, ko‘p yilliklar uchun yorug‘lik va kun uzunligi hamda haroratni ta’siri. 

Tuproq va havo namligini o‘simlikning o‘sishi va rivojlanishiga ta’siri, rivojlanish 

bosqichida namlikka munosabati.  

O‘simlik vegetativ va generativ organlarini hosil qilishida, kasallik hamda 

qurg‘oqchilikka chidamli bo‘lishida makro va mikro elementlarni ahamiyati. NPK 



larni tuproqqa solish muddatlari va me’yorlari. Ularni urug‘idan va vegetativ 

usulda ko‘paytirishlarning ijobiy va salbiy tomonlari. Vegetativ hamda generativ 

uslda ko‘paytirishning ahamiyati, urug‘ni ekishga tayyorlash usullari. O‘zbekiston 

iqlim sharoitida sabzavotlarni ekish muddatlari va usullari, ularni turli muddatlarda 

ekish sabablari. Ertagi sabzavotlar uchun egatni kuzda tayyorlab qo‘yish. 

Sho‘rlangan yerlarni ertagi va kechki sabzavotlar uchun tayyorlashning farqi. 

Tomatdoshlarni ahamiyati, tarqalishi, tashqi muhit omillariga munosabati va 

ko‘paytirish usullari. Ildizmevalilarni ahamiyati, biologik xususiyatlari va 

tumanlashtirilgan navlari. Sabzi, turp, osh lavlagi, va boshqalarning kelib chiqqan 

makoni, harorat, namlik va tuproq oziqasiga munosabat hamda tumanlashtirilgan 

navlari. Yerni ekishga tayyorlash, ekish muddatlari, parvarish qilish va hosilni 

yig’ishtirish. Piyoz, uning turlari va sarimsoqni kelib chiqishi, tarkalishi, 

iste’moldagi va oziq-ovqat sanoatidagi ahamiyati, shifobaxshlik xususiyatlari. 

Piyozni almashlab ekishdagi o‘rni, o‘tmishdosh ekinlarga munosabatlar. Ekish 

normasi, sxemasi, chukurligi va muddatlari. Begona o‘tlarga qarshi gerbisidlar 

qo‘llash. Qator orasiga ishlov berish, sug‘orishlarni uni rivojlanishiga ko‘ra to‘g‘ri 

taqsimlash. Sarimsoq yetishtirish texnologiyasining o‘ziga xos xususiyatlari.  

Karam turlarini farqlari, kimyoviy tarkibi, issiqlik, namlik, tuproq va havo 

oziqasiga munosabati hamda ularni sozlash usullari. Karamni almashlab ekishdagi 

o‘rni, o‘tmishdosh ekinlarga munosabati, ekish muddati, tuproq oziqasiga 

talabchanligi, ekilish qalinligi. Oqbosh va gulkaramni ertagi va kechki muddatlarda 

yetishtirish texnologiyasining o‘ziga xos xususiyatlari. Bodring va sabzavot 

qovoqchalari biologiyasi, navlari, ekish muddatlari, sxemasi. Bodringni jadal 

texnologiya asosida yetishtirishning va hosilini yig‘ishtirishning o‘ziga xos 

xususiyatlari. Bodring va sabzavotlar qovoqchalarini o‘tmishdosh ekinlarga 

munosabati, yerni ekishga tayyorlash, ekish muddatlari, urug‘ni ekishga 

tayyorlash, yagona qilish, qatorlar orasiga ishlov berish, oziqlantirish.  

Polizchilik fani bo‘yicha: 

Polizchilikning hozirgi ahvoli va rivojlanish istiqbollari poliz ekinlarini xalq 

xo‘jaligidagi ahamiyati. Poliz ekinlarini sanoat darajasida yetishtiriladigan 

tumanlari. Ishlab chiqarishda foydalaniladigan poliz ekinlari turlari, xillari va 

navlari. Navlarning tuproq-iqlim sharoitiga talabi. Ko‘paytirishning intensiv 

usullari. Standart navlarini tavsifi. Poliz ekinlarini kelib chiqish vatani, botanik 

belgilari, hayotini davomiyligi, iste’mol qilinadigan organlari, ishlab chiqarish 

hamda boshqa belgilariga ko‘ra klassifikasiyasi va ularini guruhlarga bulish.  

Poliz ekinlarini morfo-biologik xususiyatlari va yetishtirish texnologiyasi. 

Qovun yetishtirish texnologiyasi, ekish usullari va muddatlari, parvarishlash, 

kasallik va zararkunandalariga qarshi kurashish, hosilni yig‘ib olish. Tarvuz 

yetishtirish texnologiyasi, ekish usullari va muddatlari, parvarishlash, kasallik va 

zararkunandalariga qarshi kurashish, hosilni yig‘ib olish. Qovoq yetishtirish 

texnologiyasi, ekish usullari va muddatlari, parvarishlash, kasallik va 

zararkunandalariga qarshi kurashish, hosilni yig‘ib olish. Poliz ekinlar 



ko‘chatlarini yetishtirishni zamonaviy texnologiyasi. Nav tanlash. Tuproqni 

tayyorlash, uchastkani rejalash, begona o‘tlarga qarshi ko‘rashish, sug‘orish, 

o‘g‘itlash va tuproqni yumshatish. Poliz ekinlarini qator oralariga ishlov berish 

tizimi. Yerga ishlov berish. Begona o‘tlarga qarshi ko‘rashishda gerbesidlardan 

foydalanish. Poliz ekinlarni sug‘orish va o‘g‘itlash usullari va me’yorlari. Hosilni 

yig‘ib-terib olish muddati ularning turi va nav xususiyatlariga, mahsulotga 

qo‘yiladigan talabga va ular qanday maqsadlarda foydalanilishiga qarab belgilash.  

Himoyalangan yer sabzavotchiligi fani bo‘yicha: 

Mamlakatimizda aholini sabzavot mahsulotlari bilan uzluksiz ta’minlashni 

ahamiyati. Sabzavotchilikni tarmog‘ini rivojlantirish borasida olib borilayotgan 

islohotlar, hukumatimiz farmonlari va qarorlari. “Himoyalangan joy” va 

“Himoyalangan joy sabzavotchiligi” tarmog‘i haqida tushuncha, uni ahamiyati. 

Fanning maqsadi va vazifasi. Himoya qilingan joylarda yetishtiriladigan 

sabzavotlarni ilmiy asoslangan iste’mol qilish me’yorlari. Chet davlatlarda va 

O‘zbekistonda Himoyalangan joy sabzavotchiligini ahvoli va uni rivojlanishi. 

Yorug‘likning ahamiyati va issiqxona sabzavot o‘simliklarining unga bo‘lgan 

talabi. Yorug‘lik o‘simliklar uchun energiya beruvchi manba hisoblanadi. 

Tarkibida xlorofil bo‘lgan yashil o‘simliklar nurli energiya yordamida organik 

moddalarni yaratish, to‘plash qobiliyatiga ega. U o‘z navbatida hosilni 

shakllantirishni ta’minlaydi. Yorug‘lik yana nafas olish transpirasiyasi va moddalar 

harakati uchun sarflanadigan energiya manbai hisoblanadi. Himoyalangan yer 

inshootlarini qoplashda foydalaniladigan yorug‘likni o‘tkazuvchi materiallar va 

ularga qo‘yiladigan talablar. Himoya kilingan joy sabzavotchiligida qo‘llaniladigan 

oynalar, ularning tavsifi. Turli oynalarning ko‘rinadigan, ultrabinafsha va infraqizil 

nurlarni o‘tkazish qobiliyati. Oynaning salbiy va ijobiy xususiyatlari. Parnik va 

issiqxonalarni qoplashda qo‘llaniladigan oynalar. Yangi istiqbolli yorug‘lik 

o‘tkazuvchan materiallar. Yarim qattiq va rulon shaklidagi stekloplastik, ulardan 

foydalanish. Polimer materiallarni mexaniq, fizik xususiyatlari.  

Sabzavot va poliz ekinlari biologiyasi fani bo‘yicha: 

Sabzavot va poliz ekinlarini o‘sish va rivojlanish xususiyatlari. Sabzavot 

o‘simliklarining birlamchi, ikkilamchi kelib chiqish makonlarining ekinlar tashqi 

muhit omillariga munosabatlari. Sabzavot ekinlarining kelib chiqish makonlari. 

Sabzavot ekinlarida filogenez va ontogenez. Yer ustki assimilyasiya va ildiz qismi 

hamda hosilning shakllanish qonuniyatlari. Ularning genetik mutanosibligi. 

Ekinlarning gullash bosqichiga o’tishda harorat va yorug’lik omillari, ularning 

bosqichli tartiboti. Issiqsevar va sovuqqa bardoshli ekinlar rivojlanishi. Ikki yillik 

sabzavotlarni haroratga munosabati. O‘sishdagi davriylik. O‘sish va rivojlanish 

bosqichlari.  

Tashqi muhit omillarining ekinlar mahsuli shakllanishi, uning mikdori va 

sifatining ortishlariga moslashtirish uslublari. Tashqi muhitning iqlimiy tuproq 

(edafik) biologik (biotik) va antropogen mujassam (bevosita va bilvosita) omillar. 

Ularning qisqacha tavsiflari. Ekinlarning omillarga munosabatlarini aniklovchi 

kursatkichlar (talabchanlik, bardoshlik, sezuvchanlik). Omillarning bevosita va 



bilvosita ta’siri. Ontogenezining turli pogonalarida ayrim omillarga turlararo, 

navlararo farklanishlar. Sharoitlarni ekinlar talablariga moslashtirish. Noqulay 

sharoitlarga ekinlar chidamliliklarini oshirishning texnologik va seleksion usullari.  

Sabzavot ekinlari hayotida harorat davriyligi, amaliy sabzavotchilikda uning 

kullanilishi. Haroratga talabchanlik, ontogenez davomida uning o‘zgarishi va 

kursatkichlari: qulay va maksimal haroratlar. Bularning boshka omillar xolatlariga 

muvofiq o‘zgarishlari. Sabzavotlarni issiqlikka bo‘lgan munosabatiga ko‘ra 

guruhlash va ushbu xususiyatlariga ko’ra tasnifi (qishga yoki qattiq sovuqqa 

bardoshli, sovuqbardosh, issiq talab, jazirama issiqka bardoshli). Sabzavot 

o’simliklarni issiqlikka bo‘lgan munosabatiga ko‘ra moslashtirish usullari ‒ 

agrotexnik chora-tadbirlar. 

Yorug‘likning jadalligi (quvvati), quyosh nurlari spektral tarkibi, geografik 

joylanish, yil, kun, tun, vaqt belgilariga ko’ra nurlanishlar davomati. Turli sabzavot 

ekinlarining quyosh energiyasidan foydalanish koeffisentlari. Aniq va tarqoq 

radiasiyasi, fiziologik va fotosintez radiasiyalar. Sabzavot o‘simliklari hayotida 

yorug‘likning davriyligi (fotoperiodizm), uning amaliy sabzavotchilikdagi 

mohiyati. Sabzavot ekinlarining yorug‘lik kuchiga talablariga ko‘ra guruhlanishi 

(juda kuchli, talab, talabchan kamroq talab, talab kilmovchilar), hamda kun 

uzunligiga ko’ra (uzun kunli, kiska kunli betaraflar) bulinishi. Ochiq dala va yopiq 

joylarda yorug‘likni sozlash usullari (ekish muddatlari), qiyaliklardan foydalanish, 

ekinlarni joylashtirish shakli, qalinligi, qatorlar yo‘nalishi, kulislar, qo‘shimcha 

ekinlar, to‘siqlash, kunni qisqartirish.  

Havo tarkibi va tuproqda oksigen va karbonat angidrid miqdorlari, ularning 

ekinlar o‘sishi va mahsuldorligiga ta’siri. Amaliy sabzavotkorlikda bu gazdan 

foydalanish. Havoni ifloslovchi (oltingugurt gazi, azot oksidi, ammiak, metan, 

azon va h.k.) gazlarga sabzavot ekinlarining munosabatlari. Havoda karbonat 

angidridni, tuproqda oksigenni ko‘paytirish usullari. Fazodagi ifloslovchi gazlarga 

bardoshli ekinlar va navlar yaratish.  

Sabzavot ekinlari hayotida suvni ahamiyati. Bu ekinlarning suvga talablari. 

Sabzavot ekinlarining transpirasion koeffisenti, transpirasiya mahsuldorligi va suv 

o’zlashtirish koeffisenti. Sabzavot ekinlarining suvni o‘zlashtirishi va namga 

talabchanlik xususiyatlarini belgilovchi omillar Sabzavot ekinlari ildizlarining 

tuproqqa joylanishlariga ko‘ra guruhlash. Ekinlarning tuproqdan suvni surish 

qobiliyatlari va uni sarflash xususiyatlariga ko‘ra tasniflash. Sabzavotlarni tuproq 

namligiga munosabatiga ko‘ra va havoning nisbiy namligiga muvofik guruhlash. 

Namlik sharoitlarini aniqlash ekinlarning suv sarflarini aniqlash usullari. Ochiq 

maydon va himoyalangan joylarda sernamlik va suvsizlik sharoitlarida namga 

talabchanlik shartlarini boshqarish.  

Ekinlar rivojlanish bosqichlariga muvofik ravishda oziq elementlarni 

ishlatilishi. Gektaridan olinadigan mahsulot birligi uchun o‘zlashtiriladigan 

o‘rtacha sutkalik va jami ozuqa miqdori. Sabzavot ekinlarining tuproq 

unumdorligiga talablari va buni ildiz sistemalari tuzilishiga va boshqa sharoitlariga 

bog‘liqligi. Sabzavot ekinlarining mineral va organik o‘g‘itlariga munosabati. Ildiz 

orqali va undan tashqari oziqlanish. O‘g‘itlash miqdori, usuli va muddatlarining 

mahsulot sifatiga ta’siri.  



Sabzavot ekinlarini jinsiy va vegetativ ko‘payishlari ularning biologik, 

agrotexnik va iqtisodiy afzalliklari va kamchiliklari. Vegetativ ko‘payishda, 

ularning biologik, agrotexnik va iqtisodiy afzalliklari va kamchiliklari. Vegetativ 

ko‘payish usullari (piyozbosh, tuganak va ildizlarni bo‘laklashlar, havoiy 

piyozchalar, kalamchalar, payvandlash, to‘qimalar, o‘stirish).  

Sabzavot ekinlari urug‘larining farqlovchi belgilari. Urug‘ moddalar 

joylanishlariga ko‘ra urug‘lar tasnifi. Unish ‒ o‘sish shart ‒ sharoitlari, urug‘lar 

tarkibidagi ingibitorlar. Urug‘lar unuvchanliklarining saqlanish muddatlari va 

ayrim sabablar. Urug‘lardagi turli sifatlar. 

Kam tarqalgan sabzavot ekinlarini yetishtirish texnologiyasi fani bo‘yicha: 

Sabzavotchilikni ilmiy asoslari, sohaning rivojlanishi, vazifasi va 

kelajakdagi istiqbollari. Kam tarqalgan sabzavot ekinlari tarkibidagi biologik aktiv 

moddalar: vitaminlar, fermentlar, fitonsidlar, organik kislotalar, efir moylari va 

boshqalarning inson oziqlanishidagi ahamiyati. Kam tarqalgan sabzavotlarni 

iste’mol qilishning ilmiy asoslangan me’yorlari. Kam tarqalgan sabzavot 

ekinlarining va umumiy tavsifi. 

Kam tarqalgan sabzavot ekinlarining xilma-xilligi, ularni jahonda va 

Respublikada yetishtirish hajmlari. Respublikada yetishtirilayotgan kam tarqalgan 

sabzavot ekinlarining botanik guruhlari. Kam tarqalgan sabzavot ekinlarining 

hayotiy davomiyligiga ko’ra tasniflash. Generativ (g‘uncha, gul, tuguncha, meva) 

va vegetativ (yer ustki, barg, poyali, piyozli, mevali; yer ostki ildizmevali, tuganak 

mevali, ildiz tomirli, ildiz poyali) qismlari iste’mol qilinuvchi sabzavotlar.  

Kam tarqalgan sabzavot ekinlarining botanik oilasi, kelib chiqishi va 

tarqalish xududlari. Kam tarqalgan sabzavot ekinlarining iste’mol organlariga 

ko‘ra tasniflanishi. Kam tarqalgan sabzavot ekinlarining tashqi muhit omillariga 

munosabatlari. Kam tarqalgan sabzavot ekinlarining biologiyasi va yetishtirish 

texnologiyasi. O‘zbekiston Respublikasi xududida ekishga tavsiya etilgan va 

rayonlashtirilgan kam tarqalgan sabzavot ekinlari navlarining tavsifi. 

